
КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ

Уна челядя семьяяслы государствосянь отсöг сетан юкöнын законодательство бурмöдöм кузя Россия Федерацияса Федеральнöй Собраниелöн Государственнöй Думаö, Россия Федерацияса Правительство дорö Коми Республикаса Государственнöй Сöветлöн Шыöдчöм йылысь
Коми Республикаса Государственнöй Сöвет шуис:

1. Примитны Уна челядя семьяяслы государствосянь отсöг сетан юкöнын законодательство бурмöдöм кузя Россия Федерацияса Федеральнöй Собраниелöн Государственнöй Думаö, Россия Федерацияса Правительство дорö Коми Республикаса Государственнöй Сöветлысь Шыöдчöм (водзö – Шыöдчöм) (содтыссьö).

2. Ыстыны тайö Шуöмсö да Шыöдчöмсö Россия Федерацияса Федеральнöй Собраниелöн Государственнöй Думаö, Россия Федерацияса Правительствоö.

3. Шыöдчыны Россия Федерацияса субъектъяслöн государственнöй власьт законодательнöй (бöрйöм) органъяс дорö корöмöн ошкыны тайö Шыöдчöмсö.

4. Тайö Шуöмыс вынсялö сійöс примитан лунсянь.

Коми Республикалöн
Государственнöй Сöветса 

Веськöдлысь                                                                       М.Д. Истиховская

Сыктывкар

2008 вося апрель 24 лун

IV-3/98 №

Коми Республикаса
Государственнöй Сöветлöн

2008 во апрель 24 лунся

IV-3/98 №-а 

Шуöм дорö
содтöд

Уна челядя семьяяслы государствосянь отсöг сетан юкöнын законодательство бурмöдöм кузя Россия Федерацияса Федеральнöй Собраниелöн Государственнöй Дума, Россия Федерацияса Правительство дорö Коми Республикаса Государственнöй Сöветлöн
ШЫÖДЧÖМ

Демография сöвмöдан юалöмъяс талун вывті тöдчанаöсь абу сöмын Коми Республикалы, но и Россиялы ставнас.
Коми Республика пырö Россия Федерациялöн субъектъяс лыдö, кöні демографияыс сьöкыд. Демография сöвмöдöмын омöльторйöн лоöны: йöз лыд чинöм (2000 воын 1058 сюрс мортсянь 2007 воын 974,6 сюрс мортöдз), сы лыдын челядь (2000 воын став йöз лыдысь 25,5 прöчентыс вöлі 18 арлыдöдз челядь да сöмын 20,5 прöчент – 2007 воын), уна челядя семья лыд чинöм (2000 восянь Коми Республикаын уна челядя семья лыдыс чиніс кык пöвысь унджык, 2000 воын 8970 семьясянь 2006 воын 4014 семьяöдз).
Коми Республикаын öнія кадö öтувъя чужан коэффициентыс (öти нывбабаöн олан чöжыс чужтöм челядь шöр лыдыс) лоö 1,33, а олысьяслöн прöстöй воспроизодство вылö колö 2,15-ысь оз этшаджык.
Демография мытшöдъяс оз позь решитны, он кö лöсьöд уна челядя семьяясын челядьöс чужтöм, тыр-бура да колана ногöн быдтöм, сöвмöдöм да велöдöм вылö бур условиеяс.
Россияын уна челядя семьяяслысь олöмсö тöдмалöмыс, мый вöлі 2007 воын нуöдöма "Демография туялысь Москваса Институт" некоммерческöй организацияöн, петкöдлö, мый обществоын унджыкыс чайтöны, мый уна челядя бать-мам – кывкуттöм йöз, социальнöй иждивенечьяс. Медым венны тайö омöль тенденциясö, медым общество гöгöрвоис, мый уна челядя семья – демографиялöн медшöр ресурс, Россия Федерацияын колö законодательнöя вынсьöдны уна челядя семьялысь статуссö да лöсьöдны уна челядя бать-мамлы торъя отличие пас.

Семья – обществолöн подув да сылöн медтöдчана социальнöй коланаторйыс – сетны обществолы зумыдлун да венны социальнöй ёсьлун, но öнія уна челядя семьяясысь унджыкыслöн абу тырмымöн чöжöс, да та вöсна налы быть лоö ёнджыкасö тöждысьны оз челядь быдтöм вöсна, а корсьны содтöд сьöм перъянін.
Коми Республикаын челядя семьяяслысь олан тшупöдсö туялöмъясын, мый вöлі нуöдöма 2006 воын Коми Республикаын Государственнöй статистика кузя Федеральнöй службалöн мутасса органöн, тыдовтчис, мый тöлысьнас öти кагаа семьяяс вермöны ньöбасьны да мынтысьны услугаясысь 10 сюрс шайт гöгöр вылö, кык челядя семьяяс – 5,5 сюрс шайт гöгöр вылö, куим да унджык челядяяс – неуна 3 сюрс шайтысь унджык вылö ("Коми Республикаын мамлун да челядьдыр" сборникын 2007 воын йöзöдöм лыдпасъяс серти).

2007 вося январ 1 лун вылö 2123 уна челядя семья (Коми Республикаын став уна челядя семьяяс лыдысь джынсьыс унджыкыс) сулалісны меставывса асвеськöдлан органъясын оланін босьтöм либö олан условиеяс бурмöдöм вылö учётын. 2006 во чöж ассьыныс олан условиеяс бурмöдны либö оланін босьтны вермисны сöмын 53 уна челядя семья. Уна челядя семьяясöс лöсялана оланінöн могмöдöмын оланін мытшöдъяссö татшöм öдъясöн решитöм вылö ковмас нелямын воысь дырджык.    
Кыдзи Коми Республикаын, сідзи и Россия Федерацияын öнія демография вöсна, а сідзжö уна челядя семьяяслöн положение вöсна збыль вылö тöждысьöмöн Коми Республикаса Государственнöй Сöвет вöзйö видлавны, кыдзи Россия Федерация тшупöдын законодательнöя вынсьöдны уна челядя семьяяслы отсöг сетöм кузя мераяс:

1) пыртны уна челядя семьяясын челядь бöрся видзöдан да найöс быдтан кадколастсö обществолы пöльза вöчан уджö, кöні удж сетысьнас социальнöй отсöг сетысь орган нимсянь лоö государство, батьлы либö мамлы уджысь вештысьöмöн; 
2) пыртны уна челядя семьяясöс, кöні вит да унджык тыр арлыдтöм челядь, 2002 – 2010 вояс вылö "Оланін" федеральнöй торъя мога уджтаслöн "Федеральнöй законодательствоöн индöм категория гражданаöс оланінöн могмöдöм кузя государстволысь кöсйысьöмъяс олöмö пöртöм" уджтасулын участвуйтысьяс лыдö, мый вынсьöдöма Россия Федерацияса Правительстволöн 2001 во сентябр 17 лунся 675 №-а шуöмöн;
3) лöсьöдны уна челядя бать-мамлы, кодъяс бура быдтöны челядьсö, "Мам слава", "Бать слава", "Бать-мам слава" отличие пасъяс.
вудж. Исакова

